
Мӑн куна кётсе илни
Н.И. АДИДА ТОВА, Патёрьел районӗнчи Шӑхачри пуҫламӑш шкул -  ача сачӗн директорӗ

Халӑх малашлӑхӗ, унӑн ӑс-хакӑл аталанӑвӗ ҫамрӑк 
ӑру ҫав халӑхӑн пӗр пайӗ пулнине чӗререн туй- 
са-ӑнланса тӑнинчен килет. Ачасем мӗн пӗчӗкрен 
чӑвашлӑха туйса ӳсмеҫҫӗ пулсан халӑхӑн ҫутӑ пулас- 
лӑхӗ иккӗленӳллӗ.

Несӗлсем пире валли пуян халал хӑварнӑ. Вӗсем 
кашни ҫыннӑн ӑшӗнче (ӑс-тӑн, кӑмӑл-сипет, сапӑрлӑх 
тӗлӗш ӗнчен) ҫирӗп шӑнӑр аталантарнӑ. Ача мӗн 
пӗчӗкрен П равослави  йӑли-йӗркине хутш ӑнни 
ҫынлӑха тытса тӑракан тымара вӑй илме май панӑ.

Юлашки вӑхӑтра самана самай улшӑнчӗ. Халӑхсен 
хӑйне евӗрлӗхӗ иксӗлет. «Халӑх вӗрентӗвӗн пуянлӑхне 
упраса аталантарса пырсан ҫеҫ чӑваш ҫӗнӗрен чӗрӗлсе 
малалла кайма пултарать, тӗнчери ытти халӑх йышӗн- 
че тивӗҫлӗ вырӑна тухать, ӗмӗрхи чапне ҫӗнӗ шая 
ҫӗклеме шанчӑк тупать», -  тет педагогика ӑслӑлӑхӗсен 
докторӗ Г.Н. Волков.

Аруран ӑрӑва куҫакан йӑла-йӗркепе пепкесене пал- 
лаштарас ӗҫре ача сачӗн тӳпи пысӑк.

Пирӗн, Патӑрьел районӗн «Шӑхачри пуҫламӑш 
шкул-ача сачӗ» муниципалитетӑн пӗтӗмӗшле вӗренӳ 
бюджет учрежденийӗнче ҫак ӗҫе питӗ тимлеҫҫӗ. Раш- 
тава, Пукрава, Кӑшарние, Мӑн куна, Ҫимӗке уявлас- 
си йӑлана кӗнӗ.

Паян манӑн Мӑн кун умён аслӑ ушкӑнри ачасемпе 
ирттерекен уяв сценарийӗпе паллаштарас килет.

Мӑн кун уявӗ

Пӳрт ӑш-чикӗ. Анюк аппа кӑштӑртатса ҫӳрет, уяв сӗтелӗ
хатӗрлет. Сӗтел ҫинче чашӑкпа хӗрлӗ ҫӑмарта, кулич тата 

пӗремӗк-канихвет. Асанне хуллен калаҫать. Анюк аппа та, ача
сем те чӑваш тумтирӗпе.

А н ю к  а п п а .  Мӑн кун, Мӑн кун ҫитрӗ. Уявсен 
уявӗ. Чи ҫутӑ уяв, чи савӑнӑҫлӑ уяв.
Чун-чӗрене шӑнӑҫайми уяв -  Хрис
тос чӗрӗлнӗ! Чӑн чӗрӗлнӗ! Паянхи 
Аслӑ кун хӗвелӗ те ташласа тухать 
тени ахаль мар -  чӑнах та, ташла
са тухрӗ вӑл паян. (Алӑка шаккани 
илтӗнет.) Ачасем килчӗҫ пулмал- 
ла. (Алӑк патнелле пыратъ.) Кӗрӗр!
Кӗрӗр!

X ӗ р а ч а. Христос чӗрӗлнӗ,
Анюк аппа!

А н ю к  а п п а .  Ай, хӗрӗм, кӗрех, 
кӗр. Эсӗ чи малтан пирӗн пӳрте 
кӗтӗн. Халӗ ӗнтӗ кӑҫал ӗне те тына 
пӑруласа парӗ, сурӑхӗ те путек тӑвӗ.
Ай телей, вӑт телей! Кил-ха, сана тёк 
минтер ҫине лартам. (Кравать ҫин- 
чен минтер илсе тенкел ҫине хуратъ 
техӗр ачана лартать.) Ҫи-ха, ҫи-ха,

астивсе пӑх! (Пӗҫернӗҫсшарта парать.) Чӑххи-чӗппи, 
хур-кӑвакалӗ ӑнса пулччӑр тетӗп-ҫке.
Алӑка шакаҫҫӗ. Ачасем чӑваш халӑх юррине «И кӑтик те кӑтик» 

юрласа кӗреҫҫӗ.

А ч а с е м. Христос чӗрӗлнӗ!
А н ю к  а п п а .  Чӗн чӗрӗлнӗ! (Анюк аппа ачасене 

ларса тухма сӗнет.) Вырнаҫӑр, ачамсем. Мӗнле ха- 
вас эп сире!

П ӗ р р е м ӗ ш  а ч а  (ура ҫине тӑрса).
Ҫанталӑк ӑшӑ кунсерен,
Тӑван тавралӑх чӗрӗлет.
Уяв пуҫланчӗ килсерен,
Кашни ҫурта Мӑн кун кӗрет.

И к к ӗ м ӗ ш  а ч а  (малалла тӑсать).
Чан сасси илтӗнет ир-ирех,
Мӑн кун килсе ҫитрӗ каллех.
Вӗр ҫӗн ӗ ш урӑ кӗпе тӑхӑнса  
Тухрӑм эпӗ урама савӑнса.

В и ҫ ҫ ӗ м ӗ ш  а ч а .
М ӑн кун, М ӑн кун терӗмӗр,
Мӑн кун уявӗ ҫитрӗ те.
М ӑн кун пӑтти ҫийӗпӗр,
Ҫӑмарта ас тивӗпӗр.

А н ю к  а п п а .  Эх, каҫарӑр, ачасем, тӳрех сӗтел 
хушшине ларма сӗнменшӗн. Иртӗр, иртӗр! (Анюк ап
па ачасене сӗтел хушшине вырнаҫтарать.) Чи тутлӑ 
апат-ҫимӗҫ хатӗрлесе лартас килет Мӑн кун сӗтелӗ 
ҫине. Эсир юратакан пылак ҫимӗҫ те туянтӑм. Вӑл 
кучченеҫе эсир кирек хӑш кун та астивме пултаратӑр. 
Мӑн кун апатне сӗнем-ха сире. Акӑ Мӑн куна ятар- 
ласа пӗҫернӗ пылак кулач (кулич), акӑ тӑпӑрчӑран 
пӗҫернӗ ҫимӗҫ, акӑ хӗретнӗ ҫӑмарта. Паян хӗретнӗ

ҫӑмарта кашнин сӗтелӗ ҫинче пур. М ӗншӗнне те 
пӗлетӗр пулӗ.

П ӗ р р е м ӗ ш  а ч а .  Эпӗ пӗлместӗп.
И к к ӗ м ӗ ш  а ч а .  Эпӗ те.
В и ҫ ҫ ӗ м ӗ ш  а ч а .  Тем, эпӗ те лайӑх астумастӑп. 

Каласа пар, Анюк аппа.
А н ю к  а п п а .  Хаваспах каласа паратӑп, итлёр. 

Пёрремёш хут «Христос чёрёлнё» тесе ҫӑмарта парне- 
лени епле пулса иртни ҫинчен акӑ мӗнле калаҫҫӗ.

Иисус Христос ҫӗр ҫинче пурӑннӑ чухне унӑн вӗ- 
ренекенӗсем пулнӑ -  апостолсем. Вёсен хушшинче — 
Мария Магдалина ятлӑ хӗрарӑм та. Иисус Христоса 
хӗрес ҫине пӑталаса вӗлернӗ хыҫҫӑн Вӑл чӗрӗлсе тӑнӑ 
тенӗ хыпара пӗрремӗш ун тупӑкӗ патне мирра йӑтса 
пыракан Мария Магдалина тата унпа пӗрле пулнӑ 
хӗрарӑмсем илтнӗ. Таса сӑваплӑ хӗр Мария Магда
лина, Христосӑн ытти вӗренекенӗсем пекех, тӗрлӗ 
ҫӗр-шыв тӑрӑх ҫӳренӗ. Вӑл Рима та ҫитнӗ. Тиберий 
император патне вара ҫынсем пушӑ алпа кӗмен. Пу- 
ян та тёреклисем -  ылтӑн-кӗмӗлпе, чухӑннисем вара 
кам мӗн пултарнӑ ҫавна сӗннӗ, чӑх ҫӑмарти те пулин 
панӑ. Мария Магдалинӑн вара Христоса -  этемлӗхе 
Ҫӑлакана ҫирӗп те тарӑн ӗненнисӗр пуҫне нимӗн те 
пулман. Вӑл Тиберий императора чӑх ҫӑмарти тӑсса 
парса: «Христос чӗрӗлнӗ», -  тенӗ.

Император ӗненмен. «Пулмапултараймасть! Вил- 
ни чӗрӗлни хӑҫан пултӑр? Маларах шурӑ чӑх ҫӑмарти 
куҫ умӗнчех хӗрелсе ларӗ», -  тенӗ вӑл. Ҫак сӑмахсене 
каланӑ хыҫҫӑнах ун аллинчи шап-шурӑ ҫӑмарта хӗп- 
хӗрлӗ пулса кайнӑ...

Паянхи кун, Иисус Христос чӗрӗлсе тӑнӑ кун, эпир 
пӗр-пӗрне хӗрлӗ ҫӑмарта сӗнсе: «Христос чӗрӗлнӗ», -  
тетпёр. Илекенӗ вара: «Чӑн чӗрӗлнӗ», -  тесе хурав- 
лать. Христосӑн вӗренекенёсем пӗр-пӗрне ҫапла са- 
ламлама пуҫланӑ.
Анюк аппа кашни ачана «Христос чӗрӗлнӗ» тесе ҫӑмарта сӗнет.

Ачасем «Чӑн чӗрӗлнӗ» тесе илеҫҫӗ.

А н ю к  а п п а .  П аянхикунхурланма,кулянмака- 
ламан. Паян ҫулталӑкӑн чи савӑнӑҫлӑ кунӗ. Кашниех 
хӑйӗн савӑнӑҫне тепринпе пайлатӑр -  унра ҫак кӑмӑл 
вӑй илсе пырӗ. Выляр, юрлар паян! (.Анюк аппа ача- 
сене выляма йыхӑрать.) Ҫамрӑк чух ҫӑмартасемпе 
тӗрлӗ вӑйӑ выляттӑмӑр.
«Ҫӑмарталла» вӑйӑ выляҫҫӗ. Ачасем пӗр-пӗрне хирӗҫ икшерӗн 
тӑраҫҫӗ. Вёсем хушшинче урайӗнче -  симӗс пир. Ачасем ҫак

пир тӑрӑх ик енчен кашни хӑй ҫӑмартине кустарса яраҫҫӗ. 
Ҫӑмартасем тӗлме-тӗл пулчӗҫ пулсан вёсен хуҫисем пӗрне-пӗри 

ыталаса Мӑн кунпа саламлаҫҫӗ.

А н ю к  а п п а .  Ачасем, эсир питӗ маттуррине 
куратӑп-ха. Юрлама та, сӑвӑ калама та, выляма та ӑста. 
Сирӗн тавҫӑрулӑха тӗрӗслем-ха. Турӑ пире ку енчен 
те кӳрентермен. Эпӗ сире тупмалли юмахсем парӑп.

Тупсӑмӗсене пӗлӗр-ши?
1. Ҫиелте пӑр, аялта пӑр, варринче — пыл.
2. Ҫӗнӗ пӳртре такам пур, тухнӑ чух ишӗлсе 

анать.
3. Шурӑ пӳрт нумай, ниҫтан кӗме алӑк ҫук.

Ачасем хуравлаҫҫӗ.

А н ю к  а п п а .  Маттур, ачасем. Анчах та пёрремёш 
тупмалли юмах сире самай хытӑ шутлаттарчӗ. Мӗнле 
сӑнарлӑ каланӑ ҫӑмарта ҫинчен. Калӑр-ха, тата камӑн 
чӑххи сар ҫӑмарта тунӑ тет?

П ё р р е м ё ш  а ч а .  Сармантейӗн.
А н ю к  а п п а .  Ачасем, ҫак юмаха аса илер-и?
И к к ё м ё ш  а ч а .  Эпӗ сарӑ чӑх пулатӑп.
В и ҫ ҫ ӗ м ӗ ш  а ч а .  Эпӗ Сармантей.....

Ачасем юмахри рольсемпе килӗшӳллӗн тум тӑхӑнаҫҫё, юмаха 
спектакль пек выляҫҫӗ.

А н ю к  а п п а .  Чӑннипех те савӑнтартӑр -  юмаха 
та ҫитсе килтём. Эсир ташлама та ӑста мар-и-ха?

Ачасем чӑваш ташши «Линкка-линкка» ташлаҫҫӗ.

П ё р р е м ё ш  а ч а .  Ачасем, айтӑр паттӑрла 
вылятпӑр! Кам паттӑр пулать?

И к к ӗ м ӗ ш  а ч а .  Айтӑр выляр! Эпӗ паттӑр! 
Эпӗ!

В и ҫ ҫ ӗ м ӗ ш  а ч а .  Ҫук, эпӗ!
А н ю к  а п п а .  Э п сирепӗлменпулсан: «Ну,кусем 

вӑрҫӑнсах каяҫҫӗ ӗнтӗ», -теттӗм . Эсир вӑрҫӑнакансем 
маррине пӗлетӗп. Сирӗн вӑййа хаваспах сӑнӑп.

П ё р р е м ё ш  а ч а .  Ачасем, ахалех тавлашса 
тӑрар мар. Малтан ҫӗмӗрсе пӑхар. Кам паттӑр пулать, 
ҫавна ӗҫ хушӑпӑр.

А ч а с е м  (харӑс). Килӗшетпӗр!
Ачасем ҫӑмарта ҫӗмӗрмелле выляҫҫӗ.

П ё р р е м ё ш  а ч а .  Ман ҫӑмарта ҫӗмӗрӗлмерӗ. 
Эпӗ паттӑр!

В и ҫ ҫ ӗ м ӗ ш  а ч а .  Ачасем, паттӑра мӗнле ӗҫ 
хушӑпӑр?

И к к ӗ м ӗ ш  ача.Вӑлчӑваш лапитӗхитреташ лать. 
Айтӑр ӑна ташлаттарар! Эпир юрлӑпӑр.

Ачасем чӑваш халӑх юрри «Чӑн тӳпере» шӑрантараҫҫӗ.

А н ю к  а п п а .  Эсир мана хӑвӑр пултарулӑхӑрпа 
питӗ савӑнтартӑр. Паянхи кун ҫынсем тӑванӗсем, 
пӗлӗшӗсем патне хӑнана ҫӳреҫҫӗ, савӑнаҫҫӗ, пӗр-пӗрне 
парнесем параҫҫӗ. Мӑн кун ҫӑмарти тыттараҫҫӗ. Эпӗ 
те сире юнашар ушкӑнрисене кучченеҫпе савӑнтарма 
сӗнесшӗн. Кайран вара урама чуччу ярӑнма тухӑпӑр. 
Мӗн калӑр?

Ачасем килӗшеҫҫӗ. Хӑнана пуҫтарӑнаҫҫӗ. Ачасемпе хӑнара 
тӗрлӗ вӑйӑ выляма пулать: «Ҫӑмарта ҫавӑрттарни» (пӗҫерни,

пӗҫерменни); «Чи ӑста асамҫӑ» (ҫӑмарта илемлетесси);
«Ҫӑмарта кустарасси» (хӑшӗн инҫерех кусать).


